
                                  FIL-QORTI CIVILI 
			(SEZZJONI TAL-FAMILJA)

L-ONOR. IMHALLEF ANTHONY VELLA

Seduta ta’ nhar it-Tnejn  19 ta’ Gunju 2023 

Rikors nru : 21/2022 AGV ;


	 RZ  
		Vs
	 SR B  


Il-Qorti,

Rat ir-Rikors guramentat ta’  RZ  datat 26 ta’ Jannar  2022 li ppremettiet is-segwenti:-

1. Illi l-kontendenti kellhom relazzjoni minn liema twieled l-minuri Z B fis-6 ta’ Marzu 2020 ( ara certifikat tat-twelid hawn anness u mmarkat bhala Dok A). 

1. Illi l-konvenut huwa persuna pikuza u huwa vjolenti fil-konfront tal-esponenti, kif ukoll ghandu passat kriminali u anke l-vizzju tad-droga. 

1. Illi minhabba l-agir tieghu , l-esponenti tterminat ir-relazzjoni taghhom u kemm ilha li giet terminata r-relazzjoni l-konvenut abbanduna kompletament lill-minuri. Illi in oltre, huwa qatt ma kellu nteress fil-minuri u offra xi tip ta manteniment ghall-istess wild. 

1. Illi konsegwentement, l-esponenti kienet kostretta taghlaq il-proceduri tal-medjazzjoni. 

1. Ill ghaldaqstant huwa fl-ahjar interess tal-minuri li hija tkun fdata bil-kura u l-kustodja tal-istess. 

1. Illi l-esponenti giet debitament awtorizzata biex jipprocedu f’din l-stanza permezz ta’ digriet moghti minn din l-Onorabbli Qorti 6 ta’ Dicembru, 2021 (Ara digriet hawn anness u mmarkat bhala Dok B). 

1. Il-fatti hawn dikjarati tafhom hi personalment.

Ighid ghalhekk l-konvenut ghar-ragunijiet premessi prevja kull dikjarazzjoni neccessarja u opportuna ghalfejn m’ghandhiex dina l-Onorabbli Qorti:- 

1. Tafda l-kura u l-kustodja esklussiva tal-minuri ZB  f’idejn l-esponenti u tawtorizzaha sabiex tiehu kwalunkwe decizjonijiet relatati mal-hrug tal-passaport, mas-safar, mas-sahha u mal-edukazzjoni tal-imsemmija minuri u dan kif jigi stabbilit minn din l-Onorabbli Qorti. 

1. Tiffissa u tillikwida ammont adegwat ta manteniment li ghandu jigi pagabbli mill-konvenut ghall-minuri u jibqa’ hekk pagabbli sal-eta’ ta’ tmintax-il sena (18) u jekk jieqaf mill-iskola u jibda jahdem bi qliegh jew sa tlieta u ghoxrin (23) sena jekk il minuri jiddeciedi li jibqa’ jistudja fuq bazi full-time kif ukoll tordna illi dawn l-alimenti jigu mnaqqsa direttament mis-salarju tal-konvenut mill-impjieg jew xoghol jew kwalunwke beneficcju li qed jippercepixxi l-konvenut, u jigu depozitati f’kont bankarju indikat mill-esponenti, u tipprovdi dwar il-modalitajiet ta’ kif l-istess manteniment ghandu jigi rivedut u jawmenta kull sena sabiex jirrifletti z-zieda fl-gholi tal-hajja. 

1. Tordna lill-konvenut sabiex ihallas nofs l-ispejjez relatati mas-sahha u mal-edukazzjoni tal-istess minuri inkluz, u mhux limitatament uniformijiet transport, donations, privatijiet u kwalunkwe spejjez ohra relatati mal-edukazzjoni inkluz spejjez relatati ma’ attivitajiet extra-kurrikulari tal-minuri. 

1. Tordna lill-konvenut ihallas l-arretrati ta manteniment u ta’ spejjez ta’ sahha u edukazzjoni, kif ser jigi ppruvat matul il-kawza. 

1. Tordna l-allegazzjoni tal-atti tal-medjazzjoni numru 499/2021. 

1. Tawtorizza lill-esponenti sabiex tirregistra fir-Registru Pubbliku ta’ Malta l-eventwali sentenza moghtija minn din l-Onorabbli Qorti. 

Salv provvedimenti ohra li l-Qorti jidhrilha xierqa u gusti. 

Rat ir- Risposta guramentata ta’  SR B  li eccepixxa s-segwenti:- 
1. Illi fl-ewwel lok l-esponenti jaghmel riferenza ghar-rikors tar-rikorrenti, u ghad-digriet tal-Qorti datat sitta u ghoxrin (26) ta’ Jannar tas-sena elfejn u tnejn u ghoxrin (2022) fejn l-esponenti inghata ghoxrin (20) jum zmien sabiex jirrispondi, mid-data tan-notifika.

1. Illi preliminarjament l-esponenti qieghed jinforma lil din l-Onorabbli Qorti li inizja l-proceduri appoziti sabiex jhassar ismu minn fuq ic-certifikat tat-twelid tal-minuri, u dan stante  li ghandu dubju jekk l-esponenti huwiex il-missier biologiku tal-istess minuri, u dan minhabba l-fatt li r-rikorrenti kienet diversi drabi infidila lejn l-esponenti. 

1. Illi minghajr prezudizzju ghal dak indikat qabel l-esponenti jinsab sorpriz bl-allegazzjonijiet li saru fir-rikors tar-rikorrenti. 

1. Illi l-esponenti jichad kategorikament li huwa persuna vjolenti, pikuz jew sahansitra li jabbuza mid-droga!

1. Illi tanto come li sal-lum ma nbdew l-ebda proceduri kriminali jew civili jew kien infurmat li saru xi rapporti fil-konfront tieghu dwar dan. 

1. Illi l-esponenti jsostni li f’kull mument huwa dispost li jaghmel kull test necessarju sabiex juri dan, anke minghajr ebda pre-avviz.

1. Illi ghal kuntrarju ta’ dak espost mir-rikorrenti kien l-esponenti stess li effettivament ittermina r-relazzjoni taghhom u dan fid-dawl tal-karattru abbuziv u pikuz tar-rikorrenti. 

1. Illi l-esponenti jsostni wkoll li fl-ebda mument ma abbanduna lill-minuri izda sforz il-pika kbira da parti tar-rikorrenti kien qed jigi impedit darba wara l-ohra milli jara u jqatta’ l-hin mal-minuri, kif ghandu dritt jaghmel bhala missier. 

1. Illi sfortunatament l-esponenti ma kienx qed jithalla jqatta’ hin mal-minuri u kull darba li jipprova jiftiehem mar-rikorrenti ggiblu d-dinja fit-tarf u taghmillu  hajtu difficili. 

1. Illi di piu’ hekk kif ser jidher waqt it-trattazzjioni tal-kaz odjern, ma jezistix l-ebda raguni sabiex il-kura u l-kustodja tkun unikament f’idejn ir-rikorrenti u jsostni li l-kura u l-kustodja ghandha tibqa’ f’idejn ir-rikorrenti u jsostni li l-kura u l-kustodja ghandha tibqa’ wahda kongunta. 

1. Illi fi sfond ta’ dan l-esponenti umilment jitlob lil din l-Onorabbli Qorti tordna li l-esponenti jkollu access adegwat sabiex ikun jista’ jqatta’ hin ampju mal-minuri minghajr indhil tar-rikorrenti. 

1. Illi l-fatti dikjarati mill-esponenti jafhom personalment. 

1. Salv eccezzjonijiet ulterjuri. 


Rat l-atti u d-dokumenti esebiti.
Fatti
L-attrici bdiet tohrog mal-konvenut wara li dam jibghatilha messaggi fuq Facebook.  Wara sitt xhur li damu jiffrekwentaw lil xulxin kienet harget tqila. 
Maz-zmien l-attrici tghid li saret taf li l-konvenut kellu diversi kawzi l-Qorti u kellu ukoll problema b’abbuz ta’ droga. Bdiet tinduna l-iktar peress li kien jisraqilha l-flus taghha u tal-minuri u kienu anke marru xi nies ghandha biex jitolbuha l-flus li kienu sellfu lill-konvenut. Kien anke gie arrestat minhabba serq jew ghax hebb ghall-anzjana. 
Tikkonferma li kien jigi segwit minn probation officer u tghid li kien qalilha li dan kien isir minhabba li kellu problemi b’anger management.
Tghid li kien aggressiv maghha, izda ma kinitx irrappurtatu ghaliex kienet tibza’ minnu. Kien anke jheddidha.
Il-konvenut ikkonferma li hu u l-attrici kienu damu flimkien ghal sentejn. Ikkonferma li prezentement qed jahdem ma’ ULF Furniture bhala helper u jghid li qed jaqla’ l-minimum wage. 
Jikkonferma ukoll li kellu proceduri kriminali kontrih u kien qed jigi segwit minn probation officer, peress wara li nfirdu kien waqa’ f’depressjoni u l-probation officer kienet qed tghinu jieqaf fuq saqajh. 
Jammetti li kellu problemi ta’ droga meta kien ighix l-Awstralja pero’ kien ghamel riabilitazzjoni. Dawn il-problemi kienu emanaw minhabba  li missieru kien alkoholiku u abbuziv. 
F’Marzu, 2021 kienu hassru u tul dan iz-zmien, il-konvenut bil-kemm kien jara lil ibnu. L-ahhar li kien rah u wera interess kien f’Novembru, 2021.
L-attrici zzid tghid li hemm indikazzjonijiet li t-tifel minuri ghandu l-ADHD u ghandu bzonn jikkura ruhu. Ghalkemm it-tabib kien tal-parir li ghandu jmur  day care, il-konvenut irrifjuta li jiffirmalha sabiex seta’ jattendi.
L-attrici tikkonferma li l-konvenut qatt ma hallas manteniment ghat-tifel u dejjem hallset kollox hi, anzi kien jisraqha. Tghid ukoll li ghandha problemi biex tahdem peress li ghandha t-tifel biex tiehu hsiebu u sadanittant tircievi l-beneficcji socjali.
Il-konvenut ighid li kien hallas manteniment ghall-ibnu darbtejn biss u dan peress li kellu d-dubbji tieghu kemm kien tieghu u fil-fatt kien fetah kawza ta’ denegata paternita’. 
Jikkonferma li kien irrifjuta li jiffirma ghal child care tat-tifel meta staqsietu l-attrici.
Il-konvenut ighid li mhux qed jikkontesta li l-attrici tigi fdata bil-kura u kustodja tal-minuri u li m’ghandux interess ikollu ebda kuntatt mieghu.
Saviour Theuma in rapprezentanza tad-Dipartiment tas-Sigurta’ Socjali pprezenta dokumentazzjoni relatata mal-beneficcji socjali[footnoteRef:1]. Jikkonferma li l-konvenut ma jircievi xejn.  [1:  Dok. ST 1 ] 

Louis Buhagiar, in rapprezentanza ta’ JobsPlus ipprezenta l-employment u jobs history tal-attrici,[footnoteRef:2] kif ukoll dak tal-konvenut.[footnoteRef:3] Jikkonferma li llum il-konvenut huwa mpjegat full-time bhala store keeper ma’ Pet Nutrition House Ltd u beda jahdem hemm mit-3 ta’ Frar, 2022. [2:  Dok. LB 1 ]  [3:  Dok. LB 2 ] 

Patrizia Salerno, in rapprezentanza tal-APS Bank ikkonfermat li mir-ricerki li ghamlet irrizulta li f’isem il-konvenut irrizultawlha zewg kontijiet, savings account f’ismu, kif ukoll kont savings, li huwa joint ma’ terzi.[footnoteRef:4] [4:  Doks. APS 1 – APS 2 ] 

Johanna Bartolo, in rapprezentanza tal-Bank of Valletta kkonfermat li mir-ricerka li ghamlet irrizulta li f’isem il-konvenut kien hemm zewg kontijiet savings account u loan account, it-tnejn ghadhom miftuha.[footnoteRef:5] [5:  Dok. JB 1 – JB2 
] 

[bookmark: _GoBack] AW , fil-kapacita’ taghha ta’ Pet Nutrition House Ltd. Ikkonfermat li l-konvenut kien hadem maghhom ghal sitt gimghat biss bejn it-3 ta’ Frar, 2022 u t-23 ta’ Marzu, 2022. Hu kien dahal bhala reliever bhala driver u store keeper. 
Tispjega li ma kienx jidhol regolarment ghax-xoghol u kien qal li t-tfajla tieghu kienet qed tistenna tarbija u mbaghad kien inkonsistenti fuq it-twelid tat-tarbija, izda ried li ma jidholx ghal xi tlett gimghat minhabba l-pandemija. Ma setghux jistennewh ghal tlett gimghat u kien fuq probation u ghalhekk kien telaq. 
Tikkonferma li bhala  paga kien jircievi €1100 gross fix-xahar. 

KONSIDERAZZJONIJIET

KURA U KUSTODJA
Dwar il-kura u kustodja jirrizulta li l-partijiet qed jaqblu li dina tghaddi f’idejn l-attrici u kwalsiasi decizjonijiet relatati mat-tifel jittiehdu mill-attrici stess, minghajr il-kunsens jew firma tal-konvenut.

MANTENIMENT
Mir-rizultanzi processwali jirrizulta li l-konvenut biddel diversi impjiegi u hafna drabi jispicca jaqla’ biss l-minimum wage peress li jkun ghadu fuq probation. 
B’digriet taghha tal-15 ta’ Marzu, 2023, il-Qorti ordnat lill-konvenut sabiex ihallas manteniment fis-somma ta’ €230 fix-xahar, liema ammont jinkludi fih l-ispejjes ta’ sahha u edukazzjoni.
Jidher li ma hemmx kontestazzjoni fuq dan l-ammont u peress li dina l-Qorti harget dan id-digriet recentement fuw bazi tal-provi prodotti quddiemha, ma tarax li hemm lok li tirrivedi dan l-ammont. Inoltre, dan l-istess ammont ghandu jinqata’ direttament mill-paga tal-konvenut u jithallas f’kont identifikat mill-attrici.

Arretrati ta’ manteniment
Dwar l-arretrati ta’ manteniment, l-attrici ma tatx rendikont jew identifikat kemm kienu l-ispejjes li kienet qed thallas ghat-tifel. Inoltre, il-konvenut jammetti li hallas xi €100 xi darbtejn biss u dan minhabba li kien fetah proceduri ta’ denegata paternita’ ghaliex ma kienx konvint li kien il-missier naturali u bijologiku tal-istess. 
Il-Qorti tordna li ghandu jhallas is-somma ta’ €230 fix-xahar sa mid-data tat-twelid tal-istess minuri, li minnhom ghandhom jitnaqqsu €200 billi dawn skond il-konvenut thallsu. Ghalhekk, mis-6 ta’ Marzu 2020 sa llum ghaddew tlitt snin u tlitt xhur, total ta’ 39 xahar, li jammontaw ghal €230 X 39 = €8,970.00, li jekk jitnaqqsu l-€200 li thallus mill-konvenut, ghandu jithallas €8,770.00 bhala arretrati sad-data tas-sentenza.

DECIDE

Ghaldaqstant, ghal dawn il-motivi, dina l-Qorti taqta’ u tiddeciedi billi:-

1. Tikkonferma l-ewwel talba attrici.
1. Tilqa’ t-tieni talba attrici skond kif fuq imfisser, b’dana li ghandu jibqa’ jithallas sakemm il-minuri jaghlaq 18-il sena jew jibda jahdem jew sakemm jaghlaq 23 sena jekk kemm il-darba jkompli jistudja fuq bazi full-time.
1. Tilqa’ t-tielet talba attrici billi l-istess ammont ta’ manteniment jinkludi fih l-ispejjes edukattivi u tas-sahha.
1. Tilqa’ r-raba’ talba attrici u tordna l-hlas ta’ arretrati kif fuq imfisser.
1. Tilqa’ l-hames talba attrici.
1. Tilqa’ s-sitt talba attrici.
L-ispejjes ghandhom jigu ssopportati unikament mill-konvenut.

Onor. Imhallef Anthony J. Vella 			Registratur

